
Erik, sum er tvíburður, er 
føddur í Havn 1925, foreldrini 
vóru donsk. Pápin virkaði 
eina tíð sum banka stjóri í 
Føroyum. 

Sum nógvir aðrir góðir 
menn hevur Erik verði skóti 
hjá Skótafylki Sigmunds 
Brestissonar.

Familjan flutti aftur til 
Danmarkar í 1945 og Erik 
fylgdi við. 

Síðani hevur hann á nær­
um hvørjum árið vitja aftur 
í Føroyum. Hann dugur liv­
andi at greiða frá hesum 
túrum og serliga ferðina aft­
ur og fram við skipum frá 
Skipafelagnum.

Eg lærdi Erik at kenna 
fyrst í 80 unum har vit sótu 
í nevndini hjá Føroyinga­
felagnum í Aalborg.

Tað sum hugtók meg var 
hansara góða føroyska mál­
burð, jaliga lyndi og stóru vit­
an um Føroyar.

Erik hevur sitið í býráðum 

í Aalborg og sum útbúgvin 
juristur hevur hann ein sera 
góðan penn.

Pennurin varð nógv 
brúktur í kreppuárunum í 
90unum, tá nógvir Føroy­

ingar fluttu til Danmarkar. 
Donsku fjølmiðlarnir vóru 
alt annað enn vinarligur 
móti teimum sum komu til 
Danmarkar. Tá skrivaði Erik 
nógvar siðuligar greinar um 

Føroyar fyri at lýsa tað veru­
ligu støðuna vit vóru komnir 
í. Hann vardi, um nakar, 
okkara sjónarmið í tí skriv­
aðu miðlinum. Enn koma 
lesarabrøv okkum til frama.

Sjálvt um árini eru nógv, 
hevur hann ikki lagt árarnar 
inn. Seinasta summar møtti 
eg honum í gongugøtuni í 
Aalborg koyrandi á elektrisk­
ari súkklu. 

Pennurin er enn spískur, 
og við sínari vitan og áhaldni 
hjálpir hann enn familjum 
sum eru komnar illa fyri í tí 
stóra formyndarínum.

Tú skal her frá hava eina 
stóra tøkk og eitt ynski um 
ein góðan føðingardag og alt 
tað besta framyvir.

Eingin ivi er í, at tú hevur 
eitt stórt hjarta sum bankar 
fyri Føroyum.

Jan á Argjaboða

Føroyavinurin Erik Ludvigsen
fyllir 90 ár 5. juni

Jambalaya Band á Sørvágs 
Blues & Countryfestival

Jambalaya Band er úr Dan­
mark, manningin telur seks 
mans, og teir spæla framúr­
skarandi lurtara- og dansi­
vinarligan countrytónleik. 
Skráin hjá teimum er alt frá 
gomlum slagarum, til tann 
nýggjara countrytónleikin, 
umframt egið og nýskrivað 
tilfar.

Av teimum seks í bólk­
inum er ein føroyingur. Tað 
er Sonny Poulsen, sum er 
ættaður úr Nólsoy, men 

hevur búð í Danmark tey 
seinastu nógvu árini. Sonny 
búði í Føroyum miðskeiðis í 
áttatiárunum. Her heima er 
hann best kendur sum ein 
av manningini í bólkinum 
“Springs”, sum var nógv 
frammi miðskeiðis og sein­
ast í 80’unum. Springs gav 
fløgu út í 1989 og kend eru 
t.d. Løgini Lotið og Bølle­
frø. Í Springs leiktu Sonny 
Poulsen, Martin Zacharias­
sen, Dagfinn Olsen, Ólavur 

Dam Jacobsen og Johan 
Dalsgaard (í Kollafirði).

Í fjør gav Jambalaya út 
fløguna “Jambalaya and 
Friends”, henda fløgan fekk 
sera góða móttøku. Fløgan 
er savn av nýggjum og goml­
um countrytónleiki við ym­
iskum countrysangarum 
sum solistum, donskum sum 
útlendskum.

Jambalaya Band spælir 
nógv á teimum stóru coun­
tryfestivalunum í Danmark, 

og í útlondum, bæði sum 
egið orkestur, og sum or­
kestur fyri útlendskar 
countrysangarar, her 
kunnu vit millum annað 
nevna Billy Yates, sum 
framførdi á Country- & 
Bluesfestivalinum í fjør, og 
okkara egna Hall Joensen, 
sum hevur samstarv 
við Jambalaya Band, tá 
hann framførir uttanfyri 
landoddarnar.

NØVN

Kunngerð
Vísandi til at fólkatingsval er útskrivað og verður 
tórsdagin 18. juni, verður hervið kunngjørt, at 
veljarar greiða atkvøðu í samkomuhøll skúlans. 

Atkvøtt verður frá kl. 09.00 til kl. 20.00 ella so 
leingi, veljarar møta uttan steðg.

Veljarar, íð hava rætt at nýta brævatkvøðu, kunnu 
greiða atkvøðu á býráðsskrivstovuni ella í Miðlatúni  
til og við týsdagin 16. juni 2015 kl. 15.00.

Tey, íð vegna sjúku ella vantandi førleika ikki kunnu 
koma á valstaðið, kunnu velja heima í 
seinasta lagi týsdagin 16. juni 2015, men má boðað 
verða frá til býráðsskrivstovuna tlf. 663000  í seinasta 
lagið mánadagin 15. juni kl. 1500.

Valkort verða send øllum teimum, íð standa á 
vallistanum. Veljari, sum ikki fær valkort, ella 
fær valkort við villum í, eigur at venda sær til 
býráðsskrivstovuna sum skjótast.

Havið valkortið við á val.

Valstýrið í Vági

Tøkk

Øllum tykkum, sum gleddu meg við at 
koma, sendu gávur og ringdu til mín á 
konfirmatiónsdegnum tann 29.03.2015, 

takki eg hjartaliga.

Heilsan
Aron Høskuldsson Eliasen

Asparfell 6, Reykjavík


